
Ներածություն  

Կալիֆորնիայի Տնային աջակցության ծառայությունների (In-Home Supportive 

Services, IHSS) ծրագիրը հնարավոր է դարձնում, որ որակավորվող տարեց, կույր 

և/կամ հաշմանդամ անհատները կարողանան ապահով կերպով մնալ իրենց 

սեփական տներում, որտեղ կարող են վայելել անձնական ազատություն ու 

անկախություն, և շարունակել կազմել իրենց համայնքի մասը: 

Այս տեղեկագիրքը կօգնի IHSS 

ստացողներին ու մատակարարողներին 

ավելի լավ հասկանալ IHSS ծրագրի նոր 

փոփոխությունները, որոնք ուժի մեջ են 

մտնում 2016 թ. փետրվարի 1-ից, 

ինչպես պահանջում է Արդար 

աշխատանքի ստանդարտների ակտը 

(Fair Labor Standards Act, FLSA) և 

Կալիֆորնիայի նահանգային օրենքը, և 

այն, թե ինչպես են այս 

փոփոխություններն ազդելու իրենց 

վրա: 

Այս նոր փոփոխությունները 

պահանջում են արտաժամյա 

աշխատանքի համար վճարում ու 

ճամփորդության ժամանակի համար 

փոխհատուցում՝ որոշ պայմանների ու 

հատուկ սահմանափակումների ներքո, և խախտումներ՝ իրենց հետևանքներով, եթե 

այս օրենքներին չեն հետևում:  

Այս տեղեկագիրքը տեղեկություններ է պարունակում հիմնական տերմինների, 
թարմացված և նոր ձևաթղթերի, վարչաշրջանի հաստատված գործընթացի ու ժամերի 
փոփոխության մասին:  Այս տեղեկագիրքը կօգնի ստացողներին ու 
մատակարարողներին հասկանալ ու ճիշտ կիրառել նոր փոփոխությունները, որպեսզի 
կանխեն վճարման հետաձգումներն ու խուսափեն խախտումներից:

Հիմնական տերմիններ 

Հետևյալը նոր ու կարևոր հիմնական տերմիներն են, որոնք IHSS ստացողներն ու 
մատակարարողները պետք է իմանան և հասկանան. 
 

1. Ամսական հաստատված ժամեր. IHSS ծառայության ընդհանուր ժամաքանակը, 
որը հաստատված է ստացողի համար մեկ ամսում: 
 

2. IHSS աշխատանքային շաբաթ. սկսում է կիրակի ժամը 12:00 a.m.-ին ու 
ավարտվում է հաջորդ շաբաթ օրը ժամը 11:59 pm-ին: 

 
3. Առավելագույն շաբաթական ժամեր. ծառայության ժամաքանակը, որը 

հաստատված է ստացողի համար մեկ աշխատանքային շաբաթում:  Այս թիվը 
հաշվարկվում է՝ բաժանելով ստացողի ամսական հաստատված ժամերը 4-ի: 

 
Այս հաշվարկումն ուղեցույց է հանդիսանում տեղեկացնելու համար 
ստացողներին առավելագույն ժամաքանակի մասին, որն իրենց 
մատակարարողները կարող են աշխատել մեկ աշխատանքային շաբաթում, 
ինչը կօգնի ստացողներին արդյունավետորեն բաշխել իրենց ծառայության 
ժամերը՝ համոզվելու համար, որ ստանում են իրենց ամսական բոլոր ժամերը:  

 
4. Արտաժամյա. մատակարարողներն իրավասու են վճարվել արտաժամյա 

դրույքով բոլոր ժամերի համար, որոնք գերազանցում են 40 ժամ 
աշխատանքային շաբաթում՝ որոշ սահմանափակումներով:  Արտաժամյա 
վճարման դրույքը սովորական վճարման դրույքի մեկ ու կեսն է: 
 

5. Ճամփորդության ժամանակ. այն ժամանակն է, որն անհրաժեշտ է 
մատակարարողին մեկ ստացողի տնից ուղղակիորեն մյուս ստացողի տուն 
գնալու համար ծառայություններ տրամադրելու նպատակով նույն 
աշխատանքային օրը:  Մատակարարողին կարող է վճարվել մինչև 7 ժամ 
ճամփորդության ժամանակի համար յուրաքանչյուր աշխատանքային 
շաբաթում:  Մատակարարողներին վճարված ճամփորդության ժամանակը չի 
հանվելու ստացողների ամսական հաստատված ժամերից:  
 

6. Խախտումներ. հետևանքներ արտաժամյա ու ճամփորդության ժամանակի 
սահմանափակումներին չենթարկվելու համար: Խախտման պատճառով 
մատակարարողին կարող են հեռացնել ծրագրից կամ ազատել IHSS 
մատակարարողի աշխատանքից: 

Թարմացված և նոր ձևաթղթեր 
 
Հետևյալը կարևոր թարմացված և նոր ձևաթղթերն են, որոնք IHSS ստացողներն ու 

մատակարարողները պետք է վերանայեն, հասկանան, ստորագրեն ու ուղարկեն 

իրենց տեղային վարչաշրջանի IHSS գրասենյակ. 

 
Ստացողներ 

 
 Թարմացված  IHSS ծրագրի ստացողի կողմից մատակարարողի նշանակում 

(SOC 426A) ձևը տեղեկություններ է պարունակում նոր աշխատանքային 

շաբաթվա, արտաժամյա ու ճամփորդության ժամանակի պահանջների մասին: 

 

Լրացուցիչ ձևաթուղթ ստացողների համար, որոնք ունեն մեկից ավել 

մատակարարողներ 

  IHSS ծրագրի ստացողի և մատակարարողի աշխատանքային շաբաթվա 

պայմանագիր (SOC 2256) ձևը թույլ է տալիս ստացողներին ու 

մատակարարողներին համաձայնվել աշխատանքային շաբաթվա գրաֆիկի 

շուրջ:  Այս պայմանագիրը պահանջում է ստացողների ու նրանց 

մատակարարողների ստորագրությունները: 

 

 

 
Մատակարարողներ 

 
 Թարմացված  IHSS ծրագրի մատակարարողի անդամագրման պայմանագիր 

(SOC 846) ձևը բացատրում է աշխատանքային շաբաթվա նոր 

սահմանափակումները:  

Այն պետք է թարմացվի ու կրկին ուղարկվի, երբ այս ձևաթղթի տվյալներում որևէ 

մշտական փոփոխություն է տեղի ունենում: 

Լրացուցիչ ձևաթուղթ մատակարարողների համար, որոնք ունեն մեկից ավել 

ստացողներ 

  IHSS ծրագրի մատակարարողի աշխատանքային շաբաթվա և ճամփորդության 

ժամանակի պայմանագիր (SOC 2255) ձևը բացատրում է աշխատանքային 

շաբաթը, 7 ժամ ճամփորդության ժամանակի սահմանափակումները, և 

հատվածներ է պարունակում մատակարարողների համար, որտեղ նրանք 

կարող են փաստագրել իրենց աշխատանքային շաբաթվա գրաֆիկն ու գրանցել 

իրենց սպասվելիք ճամփորդության ժամանակը, եթե կիրառելի է:  

 

 

 

 

 

 

 

 

 

 

 

 

Այն պետք է թարմացվի ու կրկին ուղարկվի, երբ մատակարարողի աշխատանքային 
գրաֆիկում մշտական փոփոխություն առաջացնող փոփոխություն է տեղի ունենում 
մատակարարողների և/կամ հանգամանքների հարցում: 

Նոր ծանուցումներ 

Հետևյալ կարևոր ծանուցագրերն ուղարկվելու են IHSS ստացողներին ու 
մատակարարողներին, երբ փոփոխություն է տեղի ունենում ստացողի ամսական 
հաստատված ժամերում, որը համընկնում է Գործողության ծանուցման (Notice of 

Action, NOA) թողարկման հետ, որը տեղեկացնում է ստացողին ժամերի 
փոփոխության մասին, և/կամ երբ ավելացվում է կամ դադարեցվում է մի 
ծառայություն. 
 

1. Ծանուցում ստացողներին. IHSS ծրագրի ծանուցումը ստացողին առավելագույն 
շաբաթական ժամերի վերաբերյալ (SOC 2271A) ծանուցումը բացատրում է ստացողի 
առավելագույն շաբաթական ժամերը: 
 

2. Ծանուցում մատակարարողներին. IHSS ծրագրի ծանուցում մատակարարողին 
ստացողի ժամերի և ծառայությունների ու առավելագույն շաբաթական ժամերի 
վերաբերյալ (SOC 2271) ծանուցումը բացատրում է ստացողի ամսական 
հաստատված ժամերը, առավելագույն շաբաթական ժամերը, և 
ծառայությունները, որոնք մատակարարողին թույլ է տրվում տրամադրել 
ստացողին: 

Փոփոխված առավելագույն շաբաթական ժամեր 

Երբեմն, հնարավոր է, որ ստացողներին անհրաժեշտ լինի թույլ տալ 
մատակարարողին աշխատել առավելագույն շաբաթական ժամերից ավել, ինչպես 
նշված է SOC 2271A-ում. այնուամենայնիվ, կարևոր է, որ ստացողներն ու 
մատակարարողներն իմանան, երբ է անհրաժեշտ ստանալ վարչաշրջանի 
հավանությունը խախտումից խուսափելու համար: 
 
Ստացողները պետք է ստանան վարչաշրջանի հավանությունն իրենց առավելագույն 
շաբաթական ժամերը փոփոխելու համար, երբ կարիք կա, որ մատակարարողներն 
աշխատեն. 

 
40 ժամից ավել մեկ աշխատանքային շաբաթում, եթե ստացողի 
առավելագույն շաբաթական ժամերը կազմում են 40 ժամ կամ պակաս, 

 

ԿԱՄ 
 

Ավել արտաժամյա ժամեր մեկ ամսում, քան նրանք սովորաբար 
կաշխատեին օրացուցային ամսում: 
 

Ստացողները կարող են թույլ տալ առավելագույն շաբաթական ժամերի 
փոփոխություն առանց  վարչաշրջանի հավանության, երբ հետևյալ բոլոր երեք 
պայմանները բավարարված են. 

 
1. Կա միայն մեկ մատակարարող,  

2. Մատակարարողը չի աշխատում այլ ստացողների համար,  

3. Մատակարարողի շաբաթվա աշխատանքային գրաֆիկը փոփոխվում 
է այդ ամսվա մնացած շաբաթների համար, որպեսզի նա չաշխատի 
ամսական հաստատված ժամերից կամ հաստատված արտաժամյա 
ժամերից ավել:  

 
Այն դեպքում, երբ ստացողն ունի մեկից ավել մատակարարողներ, ու 

մատակարարողներից մեկը հիվանդանում է կամ որևէ պատճառով չի կարող 
աշխատանքի դուրս գալ տվյալ շաբաթ, ստացողը կարող է տալ այդ մատակարարողի 
ժամերի մասը կամ բոլոր ժամերը իր մեկ այլ մատակակարող(ներ)ին, նույնիսկ եթե 
դրա հետևանքով մատակակարող(ներ)ն արտաժամյա պետք է աշխատի: Ստացողը 
կարող է անել դա առանց վարչաշրջանի հավանության, եթե մատակարարողի 
լրացուցիչ աշխատած ժամերը չեն գերազանցում ստացողի առավելագույն 
շաբաթական ժամերը, կամ նա չի աշխատում ավելի քան 66 ժամ մեկ աշխատանքային 
շաբաթում, եթե այդ մատակարարողն աշխատում է մեկից ավել ստացողների համար: 

Արտաժամյա հաստատման և բացառության գործընթաց 
 
Երբ ստացողին հարկավոր է, որ մատակարարողն աշխատի ստացողի առավելագույն 
շաբաթական ժամերից ավել և կատարված աշխատանքը չի բավարարում 
Առավելագույն շաբաթական ժամերի փոփոխություն հատվածի չափանիշներից որևէ 
մեկը, ապա ստացողը պարտավոր է դիմել վարչաշրջան և ստանալ մեկ անգամյա 
բացառություն, որը թույլ կտա մատակարարողին աշխատել լրացուցիչ արտաժամյա 
ժամեր: 
 
Բացառությունը մի խնդրանք է, որ ստացողն անում է հեռախոսով կամ գրավոր 
նամակագրությամբ IHSS վարչաշրջանի գրասենյակ՝ խնդրելով թույլ տալ ստացողին 
փոփոխել մատակարարողի առավելագույն շաբաթական ժամերը, որպեսզի 
մատակարարողը կարողանա լրացուցիչ ժամեր աշխատել տվյալ աշխատանքային 
շաբաթում, ինչի հետևանքով մատակարարողը կարող է աշխատել ու փոխհատուցվել 
լրացուցիչ արտաժամյա ժամերի համար տվյալ օրացուցային ամսում: 
 
Բացառություն հայցող IHSS ստացողը պետք է ներկայացնի խնդրանքը, նախքան 
տեղի կունենա բացառություն պահանջող իրադարձությունը կամ ապահովության 
տեսակետից որքան հնարավոր է շուտ դրանից հետո՝ վտանգի չենթարկելով ստացողի 
առողջությունն ու ապահովությունը: 
 
Ընդունելի բացառության օրինակ է անսպասելի իրավիճակը, ինչպիսինն է՝ լվացքի 
լրացուցիչ ծառայություն՝ աղտոտված անկողինը կամ հագուստը մաքրելու 
նպատակով: 
 
Ստացողը պետք է ներկայացնի խնդրանքը, նախքան այդ փոփոխության 
աշխատանքային շաբաթվա համար ժամանակացույց ներկայացնելը վճարման 
համար, որպեսզի մատակարարողը ճիշտ ու ժամանակին վճարվի: 
 
Ստացողին ու մատակարարողին փոստով կտեղեկացնեն վարչաշրջանի կողմից 
բացառության հաստատման կամ մերժման մասին:  
 
Եթե բացառությունը մերժվում է, սակայն մատակարարողն արդեն աշխատել է ժամերն 
ու գրանցել է դրանք ժամանակացույցում, ապա մատակարարողը կվճարվի այդ 
ժամերի համար, սակայն նա նաև խախտման ծանուցում կստանա:  Խախտման մասին 
տեղեկատվական ծանուցագիր կուղարկվի ստացողին: 

Ժամանակացույցի ճիշտ լրացումը 

IHSS ստացողները և մատակարարողները պետք է պահպանեն յուրաքնաչյուր օր 
աշխատած ժամերի ու րոպեների մասին գրառումները:  Յուրաքնաչյուր օր աշխատած 
ժամերն ու րոպեներն օրացույցում գրելը կօգնի մատակարարողներին ճշգրտորեն 
լրացնել իրենց ժամանակացույցները:  Ժամերն ու րոպեները ժամանակացույցում 
գրելիս մատակարարողները պետք է անպայման գրեն դրանք հատուկ հատկացված 
վանդակներում: 
 
Ժամանակացույցներն ուղարկվում են մատակարարողին ամսական երկու անգամ:  
 
Մատակարարողները կարող են գումարել ամեն շաբաթ աշխատած ժամերի ու 
րոպեների ընդհանուր գումարն ու գրել այդ թիվը ամեն աշխատանքային շաբաթվա 
տակ՝ «Ընդհանուր» հատվածում: Սա կօգնի մատակարարողներին համոզվել, որ չեն 
աշխատել իրենց ստացողին հատկացված ժամերից ավել:  
 

 

 



ԳԱՂՏ ՆԻ  ՍԵՎԱԳԻ Ր 

 

11 
 

5. Դուք չեք վճարվի այն ժամերի համար, որոնք գերազանցում են ստացողի IHSS ծրագրի կողմից 

հաստատված ժամերը (ցույց են տրված ներքևում՝ «ժամեր») կամ շաբաթական թույլատրված 

ժամերը: Ավելորդ ժամեր հայցելը կարող է հետաձգել ձեր վճարումը: 

6. Դուք պետք է գրեք յուրաքանչյուր օր աշխատած ժամերը (Ընդհանուր տողի կամավոր է): 

7. Դուք և ձեր ստացողը պետք է ստորագրեք ու ամսագրեք ձեր ժամանակացույցի հետևում: 

8. Ժամանակացույցը մի ծալեք: ժամանակացույցի վրա սպիտակ հեղուկով կամ ուղղիչ 

ժապավենով ուղղումներ մի արեք: 
9. Հայցված = նախորդ վճարման ժամանակահատվածում աշխատած ու հայցված ժամեր: 

Մատակարարողի 

համարը՝ 

000000000 Մատակարարողի 

անունը՝ 

ԱԶԳԱՆՈՒՆ, ԱՆՈՒՆ 

Գործի համարը՝ 43 01 0000000 Ստատոցի անունը՝ ԱԶԳԱՆՈՒՆ, ԱՆՈՒՆ 

Տեսակը՝ IHSS Ժամանակացույցի 

համարը՝ 

4000059138 

Վճարում սկսած՝ 07/01/2015 Վճարում մինչև՝ 07/15/2015 Ժամեր՝ 52:30 

 

Աշխատաթերթիկ 1     Աշխատաթերթիկ 2      Աշխատաթերթիկ 3         Աշխատաթերթիկ 4 

Հայցված : 00:00             Հայցված : 00:00             Հայցված : 00:00               Հայցված : 00:00 

 

 

Եվ ստացողը, և մատակարարողը պետք է ստորագրեն ու ամսագրեն 
ժամանակացույցի հետևում, նախքան այն հետ ուղարկելը հասցեագրված ծրարով: 

Խորհուրդներ ժամանակացույցի վերաբերյալ  

Ժամանակացույցների ճիշտ լրացումը կերաշխավորի դրանց արագ մշակում ու 
վճարում:  

 
Կարևոր է, որ մատակարարողները հետևեն ժամանակացույցներում գրված 
հրահանգներին, որոնք ներառում են հետևյալը. 
 

1. Օգտագործեք միայն սև թանաք և ուժեղ սեղմեք:  

2. Եվ ստացողը, և մատակարարողը պետք է ստորագրեն ու ամսագրեն 
ժամանակացույցի հետևում: 

3. Կտրեք կետագծի երկայնքով:  

4. Ժամանակացույցը մի ծալեք: 

5. Գրեք միայն ժամերն ու րոպեները յուրաքանչյուր աշխատած օրվա համար: 

6. Մի ծրարում ուղարկեք միայն մեկ ժամանակացույց: 

7. Ծրարի վրա ճիշտ նամականիշ տեղադրեք: 

Այս խորհուրդները թույլ կտան մատակարարողներին ճիշտ լրացնել և ուղարկել իրենց 
ժամանակացույցները վճարման հետաձգումներից խուսափելու համար: 

IHSS ծրարներ 

Ստացողներն ու մատակարարողները պետք է իմանան երկու կարևոր հասցեներ, երբ 
ուղարկում են ժամանակացույցներն ու Ճամփորդության հայցի ձևաթղթերը:  

1. Ժամանակացույցներ առանց ճամփորդության 

Եթե մատակարարողին չի պահանջվում ճամփորդել մեկ ստացողից դեպի 
մյուսը նույն աշխատանքային օրը, ապա վերադարձի ծրարը, որը ուղարկվում է 
ժամանակացույցի հետ կունենա սև գիծ վերևի ձախ անկյունում՝ հետևյալ 
ինքնահասցեագրված հասցեով՝  

 

 

IHSS ԺԱՄԱՆԱԿԱՑՈՒՅՑԻ ՄՇԱԿՄԱՆ ՀԱՍՏԱՏՈՒԹՅՈՒՆ 

IHSS ԺԱՄԱՆԱԿԱՑՈՒՅՑ ԱՌԱՆՑ ՃԱՄՓՈՐԴՈՒԹՅԱՆ 
PO BOX 272862 
CHICO, CA 95927-2862 

2. Ժամանակացույցներ ճամփորդությամբ 

Եթե մատակարարողը ճամփորդում է մեկ ստացողից դեպի մյուսը նույն 
աշխատանքային օրը և ճամփորդության ժամանակ է հայցում, ապա 
վերադարձի ծրարը, որն ուղարկվում է ժամանակացույցի ու Ճամփորդության 
հայցի ձևաթղթի հետ, կունենա կարմիր գիծ վերևի ձախ անկյունում՝ հետևյալ 
ինքնահասցեագրված հասցեով՝ 

 

 

IHSS ԺԱՄԱՆԱԿԱՑՈՒՅՑԻ ՄՇԱԿՄԱՆ ՀԱՍՏԱՏՈՒԹՅՈՒՆ 

IHSS ՃԱՄՓՈՐԴՈՒԹՅԱՆ ԺԱՄԱՆԱԿԱՑՈՒՅՑ  
PO BOX 272863 
CHICO, CA 95927-2863 

 

Ճիշտ ծրարն օգտագործելը կօգնի մատակարարողներին խուսափել վճարման 
ձգձգումներից: 

Ճամփորդության ժամանակ և Ճամփորդության հայցի ձևաթուղթ 

IHSS մատակարարողներն իրավասու են ստանալ մինչև 7 ժամ ճամփորդության 
համար յուրաքանչյուր աշխատանքային շաբաթում, երբ նրանք աշխատում են մի 
քանի ստացողների համար ու պետք է ճամփորդեն մեկ աշխատավայրից ուղղակիորեն 
դեպի մյուս աշխատավայր նույն աշխատանքային օրը: 
 
Ճամփորդության ժամանակը չի ներառում այն ժամանակը, որը հարկավոր է 
մատակարարողներին իրենց տնից մինչև ծառայություններ ստացողին հասնելու ու 
աշխատանքից հետո տուն վերադառնալու համար:  Երկու ստացողների միջև 
մատակարարողի ճամփորդության ժամանակը չի հաշվարկվում որպես 
առավելագույն շաբաթական ժամերի մաս, և չի հանվում ստացողների ամսական 
հաստատված ժամերից: 
 
Մատակարարողը պետք է լրացնի IHSS ծրագրի մատակարարողի աշխատանքային 
շաբաթվա և ճամփորդության ժամանակի պայմանագիրը (SOC 2255): SOC 2255 
կօգնի մատակարարողներին, որոնք աշխատում են մի քանի ստացողների համար 
նույն օրը, կազմել աշխատանքային գրաֆիկ, որպեսզի չգերազանցեն իրենց 
առավելագույն աշխատանքային շաբաթվա 66 ժամ սահմանափակումը:  SOC 2255, 
մասնավորապես մաս B, պետք է ճիշտ լրացվի ու ուղարկվի, որպեսզի 
մատակարարողը վճարվի ճամփորդության ժամանակի համար: 

 

 
 
SOC 2255 պետք է թարմացվի ու կրկին ուղարկվի, երբ որևէ մատակարարողի 
աշխատանքային գրաֆիկում մշտական փոփոխություն առաջացնող փոփոխություն է 
տեղի ունենում մատակարարողների և/կամ հանգամանքների հարցում: 
 
Երբ վարչաշրջանը ստանում է ու մշակում է SOC 2255, մատակարարողներին, որոնք 
իրավասու են վճարվել ճամփորդության համար, կուղարկվի Ճամփորդության հայցի 

ձևաթուղթը (SOC 2275) նույն ծրարով, որով ուղարկվում են ժամանակացույցներն 
իրենց աշխատած յուրաքանչյուր ստացողի համար:  Ճամփորդության ժամանակ 
հայցելու համար մատակարարողները պետք է ճիշտ լրացնեն Ճամփորդության հայցի 
ձևաթուղթը: 
 
Ճամփորդության հայցի ձևաթղթում հայցվում է ճամփորդության ժամանակն այն 
ստացողի համար, ում մոտ որ գնում է մատակարարողը:  Եթե մատակարարողները 
հայցում են 7 ժամից ավել ճամփորդության համար մեկ աշխատանքային շաբաթում, 
ապա նրանք կվճարվեն լրացուցիչ ժամերի համար, սակայն նաև խախտում կստանան: 

 

 
 

Գրանցեք ձեր օրական ժամերը, րոպեները, գործի համարը, հեռավորությունը և նշումները, 
ինչպես ցույց է տրված այս նմուշում. 

Ճամփորդության շաբաթ 1 

Կիր.  

Երկ.13 

Երք.14 

Չոր. 15 

Հինգ. 16 

Ուրբ. 17 

Շաբ.  

 

ԸՆԴՀԱՆՈՒՐ ___130_____ 

 

 

 

0 0 0 0 

Ժ Ժ 1 5 

Ժ Ժ 2 0 

Ժ Ժ 1 5 

Ժ Ժ 1 5 

Ժ Ժ 2 5 

0 0 0 0 

Գործի համարը   Սկսած՝ Հեռավորություն՝  Նշումներ՝ 

   
0000000 1.1  
0000000 1.7 Փոխվել է ճանապարհը փողոցի 

վերանորոգման 

աշխատանքների պատճառով: 
0000000 1.1  
0000000 1.1  
0000000 1.1 Ճանապարհի խթանում 

ավտովթարի պատճառով: 

   

   

 

ՇՐՋԵՔ ԵՎ ԼՐԱՑՐԵՔ 

 

Ճամփորդության հայցի ձևաթղթի վճարում ստանալու համար սկզբից պետք է 
մշակվեն ժամանակացույցները: Ժամանակացույցն ու Ճամփորդության հայցի 
ձևաթուղթը պետք է միասին ուղարկվեն մեկ հասցեագրված ծրարով: 

 

Հասցեագրված ծրար 

Կարմիր գիծ  

(Վերևի ձախ անկյուն) 

 
IHSS ԺԱՄԱՆԱԿԱՑՈՒՅՑԻ ՄՇԱԿՄԱՆ 

ՀԱՍՏԱՏՈՒԹՅՈՒՆ 

IHSS ՃԱՄՓՈՐԴՈՒԹՅԱՆ ԺԱՄԱՆԱԿԱՑՈՒՅՑ 
PO BOX 272863 

CHICO, CA 95927-2863 

Կարևոր խորհուրդներ  

 
 Վերանայեք SOC 2271 ու SOC 2271A: 

 
 Աշխատանքային գրաֆիկ կազմեք առավելագույն շաբաթական ժամերի ներքո: 

 
 IHSS ծրագրի ստացողի և մատակարարողի աշխատանքային շաբաթվա 

պայմանագիրն (SOC 2256) օգնում է ստացողներին գրաֆիկ կազմել իրենց 
մատակարարող(ներ)ի համար աշխատանքային շաբաթվա համար՝ 
համոզվելու համար, որ նրանք մնում են իրենց առավելագույն շաբաթական 
ժամերի շրջանակներում: 

 
 Մեկից ավել մատակարարողներ ունեցող ստացողները պետք է բաժանեն 

իրենց առավելագույն շաբաթական ժամերն իրենց մատակարարողների միջև 
ու համոզվեն, որ միասնաբար բոլոր մատակարարողների ընդհանուր 
շաբաթական ժամերը չեն գերազանցում ստացողի առավելագույն շաբաթական 
ժամերը:  

 
 Մատակարարողները, որոնք աշխատում են մեկից ավել ստացողների համար, 

չեն կարող աշխատել ընդհանուր 66 ժամից ավել աշխատանքային շաբաթում:  
 
 Հասկացեք ու իմացեք, թե երբ է հարկավոր վարչաշրջանի հավանությունն 

առավելագույն շաբաթական ժամերը փոփոխելու համար: 
 

 Մի քանի ստացողների համար աշխատող մատակարարողները պետք է 
հասկանան ճամփորդության ժամանակի սահմանափակումները: 

Ինչպես կանխել խախտումները 

Կարևոր է, որ ստացողները և մատակարարողները հետևեն IHSS ծրագրի ու 
ժամանակացույցի բոլոր սահմանափակումներին, որպեսզի մատակարարողները 
չաշխատեն ու չհայցեն ավելորդ ժամեր:  Եթե մատակարարողները չեն բավարարում 
այս սահմանափակումները, նրանք խախտում կստանան: 
 
Հետևյալ գործողությունները խախտման արդյունք կդառնան. 

1. Աշխատել 40 ժամից ավել աշխատանքային շաբաթում ստացողի համար, երբ 
ստացողը վարչաշրջանից հավանություն չի ստացել, երբ այդ ստացողի համար 
հաստատվել է 40 ժամ կամ ավելի քիչ մեկ աշխատանքային շաբաթում, 

2. Աշխատել ավելի շատ ժամեր ստացողի համար, քան ստացողի համար 
հաստատվել է աշխատանքային շաբաթում՝ առանց վարչաշրջանի 
հավանության, և դրա հետևանքով մատակարարողն ավելի շատ արտաժամյա 
աշխատանք է կատարում ամսվա ընթացքում, քան սովորաբար կաներ, 

3. Աշխատել ավելի քան 66 ժամ մեկ աշխատանքային շաբաթում, երբ 
մատակարարողն աշխատում է մեկից ավել ստացողների համար, 

4. Հայցել 7 ժամը գերազանցող ճամփորդության ժամանակ մեկ աշխատանքային 
շաբաթում: 

 
Եթե մատակարարողը խախտել է շաբաթական ժամերի արտաժամյա և/կամ 
ճամփորդության ժամանակի սահմանափակումները, վարչաշրջանը նրան կուղարկի 
խախտման մասին ծանուցում: 
 
Ծանուցում կուղարկվի նաև այդ մատակարարողի բոլոր ստացողներին՝ 
տեղեկացնելով նրանց խախտման մասին:  Այս ծանուցումները կբացատրեն 
խախտման պատճառները: 
 
Մատակարարողն ունի 10 օր խախտման ծանուցման ամսաթվից վարչաշրջանին 
խախտումը վերանայելու խնդրանք ներկայացնելու համար:  Վերանայման խնդրանքը 
ստանալու պահից վարչաշրջանն ունի 10 օր վերանայման ու խախտումն 
ուսումնասիրելու համար:  Մատակարարողը ծանուցում կստանա վերանայման 
արդյունքների մասին: 
 
Երրորդ ու չորրորդ խախտումների ծանուցումը կբացատրի, թե ինչպես 
մատակարարողը կարող է խախտման վերանայում խնդրել Կալիֆորնիայի 
Սոցիալական ծառայությունների բաժանմունքի Չափահասների ծրագրերի բաժնի 
Բողոքարկման միավորից:  Մատակարարողը կարող է վերանայում խնդրել 
վարչաշրջանի ծանուցման ամսաթվից 10 օրվա ընթացքում: 

Ինչպես դառնալ IHSS մատակարարող 

 

Դուք պետք է մի քանի քայլեր կատարեք IHSS ծրագրի մատակարարող դառնալու 
համար: 

1. Լրացրեք ու ստորագրեք IHSS ծրագրի մատակարարողի անդամագրման 
ձևաթուղթը (SOC 426) ու անձամբ բերեք այն վարչաշրջանի IHSS գրասենյակ 
կամ IHSS Հանրային իշխանություն: 

2. Մատնահետքեր հանձնեք ու անցեք քրեական պատմության 
ստուգում Կալիֆորնիայի Արդարադատության բաժնի կողմից: 

3. Այցելեք IHSS ծրագրի մատակարարողի կողմնորոշում, որն 
անցկացվում է վարչաշրջանի կողմից: Այստեղ դուք կարևոր 
տեղեկություններ կստանաք ծրագրի ու մատակարարող 
դառնալու պայմանների մասին: 

4. Լրացրեք ու ստորագրեք թարմացված մատակարարողի 
անդամագրման պայմանագիրը՝ SOC 846:  Սա այն 
պայմանագիրն է, որը ԲՈԼՈՐ IHSS մատակարարողները պետք 
է լրացնեն ու ստորագրեն:  Ստորագրելով նոր SOC 846-ը՝ դուք ասում եք, որ 
հասկանում եք ու համաձայն եք IHSS ծրագրի մատակարարող լինելու 
կանոններին ու պահանջներին, ներառյալ՝ նոր արտաժամյա 
քաղաքականությունն ու առավելագույն ժամերի սահմանափակումները: 

Հետևյալ երկու ձևաթղթերի լրացումը կախված է ձեր անհատական հանգամանքներից. 

Ստացողի/մատակարարողի աշխատանքային շաբաթվա պայմանագիրն (SOC 2256) 
օգնում է մի քանի մատակարարողներ ունեցող ստացողներին աշխատանքային 
գրաֆիկ կազմել:  Դուք պետք է ստորագրեք այս ձևը, եթե աշխատում եք մի ստացողի 
համար, որը մի քանի մատակարարողներ ունի:  Այն գրանցում է ժամաքանակը, որը 
յուրաքանչյուր մատակարարող աշխատելու է ստացողի համար յուրաքնաչյուր 
աշխատանքային շաբաթում: Աշխատանքային շաբաթվա պայմանագրի ընդհանուր 
ժամաքանակը չպետք է գերազանցի ստացողի առավելագույն շաբաթական ժամերը: 

Մատակարարողի աշխատանքային շաբաթվա և ճամփորդության ժամանակի 
պայմանագիրն (SOC 2255) օգնում է մի քանի ստացողների համար աշխատող 
մատակարարողներին աշխատանքային գրաֆիկ կազմել, ներառյալ՝ ճամփորդության 
ժամանակը:  Մի քանի ստացողների համար աշխատող մատակարարողները չպետք է 

գերազանցեն շաբաթական 66 ժամը:  Շաբաթական 7 ժամ ճամփորդության ժամանակն 
առանձին է, և առավելագույն 66 ժամ սահմանափակման մաս չի կազմում: 

Երբ կատարեք այս քայլերն ու հաստատվեք վարչաշրջանի կամ Հանրային 
իշխանության կողմից IHSS մատակարարող դառնալու համար, դուք իրավասու 
կմնաք IHSS որևէ ստացողին ծառայություններ տրամադրելու համար քանի դեռ. 

 Դուք ակտիվ մատակարարող եք: 

 Ձեր քրեական պատմության ստուգումը մաքուր է մնում: 

 Դուք արտաժամյա կամ ճամփորդության ժամանակի խախտումներ չեք 
ստանում, որոնք կարող են դադարեցնել ձեր մասնակցությունը կամ հեռացնել 
ձեզ ծրագրից: 

Ձեր ստացողի հետ հաղորդակցվելը 

 

Որպես մատակարարող՝ կարևոր է, որ դուք հաղորդակցվեք ձեր ստացող(ներ)ի հետ 

աշխատանքային շաբաթվա գրաֆիկի մասին:  Կան որոշ կարևոր հանգամանքներ, եթե 

աշխատում եք մեկից ավել ստացողների համար, կամ եթե ձեր ստացողն ունի մեկից 

ավել մատակարարողներ: 

Մատակարարողի պարտականությունները. 

 Եթե աշխատում եք միայն մեկ ստացողի համար, կարող եք աշխատել նրա բոլոր 

հաստատված ժամերը:  Եթե աշխատում եք մեկից ավել ստացողների համար, ապա 

համոզվեք, որ մեկ աշխատանքային շաբաթում ձեր աշխատած ընդհանուր ժամերը 

բոլոր ստացողների համար չեն գերազանցում շաբաթական 66 ժամը: 

 Ասացեք ստացողին, թե երբ ու քանի ժամ եք դուք մատչելի: Սա օգնում է 

ստացողին որոշել, եթե նրան հարկավոր է լրացուցիչ մատակարարողներ 

աշխատանքի ընդունել իր հաստատված ժամերն աշխատելու համար: 

 Մի աշխատեք ու մի հայցեք ձեզ հատկացված ժամերից ավել: 

 Կարդացեք Ծանուցում մատակարարողին ստացողի ժամերի և 

ծառայությունների ու առավելագույն շաբաթական ժամերի վերաբերյալ (SOC 

2271) ծանուցումը, որը բացատրում է ձեզ ձեր ստացողի ամսական 

հաստատված ժամերը, առավելագույն շաբաթական ժամերը, և 

ծառայությունները, որոնք ձեզ թույլ է տրվում տրամադրել ստացողին: 

 

Ստացողի պարտականությունները. 

 Գրաֆիկ կազմել յուրաքանչյուր մատակարարողի համար, որպեսզի բոլոր 

մատակարարողների աշխատած ընդհանուր ժամերը չգերազանցեն ձեր 

ամսական հաստատված ժամերը կամ առավելագույն շաբաթական ժամերը: 

 Կարդացեք Ծանուցում ստացողին առավելագույն շաբաթական ժամերի 

վերաբերյալ (SOC 2271A) ծանուցումը, որը բացատրում է ձեզ, թե քանի 

առավելագույն  շաբաթական ժամեր ունեք ձեզ համար աշխատող 

մատակարարողի համար: 

 Իմացեք, եթե ձեր մատակարարողն աշխատում է նաև այլ ստացողների համար:  

Հնարավոր է, որ պետք լինի մեկ այլ մատակարարող աշխատանքի ընդունել, եթե 

նա չի կարող աշխատել ձեր բոլոր IHSS հաստատված ժամերը: 

 Հասկացեք՝ ինչպես փոփոխել ձեր ժամերը շաբաթից շաբաթ, եթե կարիք ունեք, և 

թե արդյոք դրա համար հարկավոր է վարչաշրջանի հավանությունը, թե ոչ: 

Աշխատանքային շաբաթվա պլանավորում 

 

Կարևոր է, որ մատակարարողները հասկանան IHSS աշխատանքային շաբաթվա 

կանոնները և ինչպես հետևել դրանց ստացող(ներ)ին ծառայություններ 

տրամադրելիս: 
 

IHSS աշխատանքային շաբաթը սկսում է կիրակի ժամը 12:00 a.m.-ին ու ավարտվում 
է հաջորդ շաբաթ օրը ժամը 11:59 p.m.-ին: 

 

 

 

  

  

 

Եթե աշխատում եք մեկից ավել ստացողների համար, ձեր պատասխանատվությունն 
է համոզվել, որ մեկ աշխատանքայն շաբաթում ձեր աշխատած ընդհանուր ժամերը 
բոլոր ստացողների համար չեն գերազանցում շաբաթական 66 ժամը: Եթե աշխատում 
եք միայն մեկ ստացողի համար, ապա կարող եք աշխատել նրա բոլոր ժամերը, եթե 
չեք գերազանցում շաբաթական առավելագույնը:  Միշտ համոզվեք, որ չեք 
գերազանցում ձեր ստացողների ամսական հաստատված ժամերը և/կամ ձեր 
ստացողի արտաժամյա սահմանափակումները: 
 
ԱԿՆԱՐԿ. հնարավոր է, որոշ ստացողներ չունենան բավական քանակի ժամեր 
արտաժամյա աշխատանք գոյացնելու համար: Համոզվեք, որ չեք գերազանցում այս 
ստացողների առավելագույն շաբաթական ժամաքանակը կամ արտաժամյա 
աշխատանք գոյացնում՝ առանց սկզբից վարչաշրջանից հավանություն ստանալու: 

Ստացողի/մատակարարողի աշխատանքային շաբաթվա պայմանագիրը՝ SOC 2256, 
օգնում է մի քանի մատակարարողներ ունեցող ստացողներին աշխատանքային 
գրաֆիկ կազմել:  Այս ձևաթուղթը լրացվելու է ու ստորագրվելու է ստացողի և իր 
յուրաքանչյուր մատակարարողի կողմից:  Այն գրանցում է ժամաքանակը, որը 
յուրաքանչյուր մատակարարող աշխատելու է ստացողի համար յուրաքնաչյուր 
աշխատանքային շաբաթում:  Աշխատանքային շաբաթվա պայմանագրի ընդհանուր 
ժամաքանակը պետք է համապատասխանի ստացողի առավելագույն շաբաթական 
ժամերին: 

Որպես IHSS մատակարարող՝ դուք այժմ իրավասու եք վճարվել 

արտաժամյա աշխատանքի համար, որը գերազանցում է 

շաբաթական 40 ժամը:  Արտաժամյա վճարման դրույքը 

սովորական վճարման դրույքի մեկ ու կեսն է: 

Մատակարարողի աշխատանքային շաբաթվա 
և ճամփորդության պայմանագիրը՝ SOC 2255, 
օգնում է մի քանի ստացողների համար 
աշխատող մատակարարողներին 
աշխատանքային գրաֆիկ կազմել: Այս 
ձևաթուղթը ներառում է ճամփորդության 
ժամանակը, որը սահմանափակվում է 
շաբաթական 7 ժամով այն 
մատակարարողների համար, որոնք 
ճամփորդում են ուղղակիորեն մեկ ստացողից 
դեպի մյուս ստացողը ծառայություններ 
տրամադրելու նպատակով: 

Աշխատանքային շաբաթվա փոփոխություններ. 
Հնարավոր է, դեպքեր լինեն, երբ ձեր ստացողը խնդրի ձեզ փոփոխել ձեր 
աշխատանքային ժամերը՝ իր կարիքներին համապատասխան:  Ձեր ստացողը կարող 
է թույլ տալ ձեր շաբաթական ժամերի փոփոխություն առանց վարչաշրջանի 
հավանության, երբ հետևյալ բոլոր երեք պայմանները բավարարված են. 

 Դուք միակ մատակարարողն եք, 
 Դուք չեք աշխատում այլ ստացողների համար, 

ԵՎ 

 Ձեր շաբաթվա աշխատանքային գրաֆիկը փոփոխվում է այդ ամսվա մնացած 
շաբաթների համար, որպեսզի դուք չաշխատեք ստացողի ամսական 
հաստատված ժամերից կամ հաստատված արտաժամյա ժամերից ավել: 

Ձեր ստացողը պետք է վարչաշրջանից հավանություն խնդրի, եթե փոփոխության 
հետևանքով դուք պետք է աշխատեք. 

 40 ժամից ավել մեկ աշխատանքային շաբաթում, եթե ստացողի առավելագույն 
շաբաթական ժամերը կազմում են 40 ժամ կամ պակաս, 

ԿԱՄ 

 Ավել արտաժամյա ժամեր մեկ ամսում, քան սովորաբար աշխատում եք: 

Դուք պետք է միշտ ստուգեք ձեր ստացողից, թե արդյոք նա նախապես ստացել է 
թույլտվություն, կամ որ ստանա այն որքան հնարավոր է շուտ 40 ժամից ավել ձեր 

աշխատելուց հետո մեկ աշխատանքային շաբաթում:

Ճամփորդության ժամանակը 

IHSS մատակարարողները կարող են վճարվել ճամփորդության ժամանակի համար: 

Ճամփորդության ժամանակն այն ժամանակն է, որն անհրաժեշտ է 

մատակարարողին ուղղակիորեն ծառայությունների մեկ ստացողից դեպի 

ծառայությունների մյուս ստացողը ճամփորդելու համար նույն օրվա ընթացքում: 

 
Ճամփորդության ժամանակին կիրառվում են որոշակի կանոններ. 

1. Ճամփորդության համար ձեզ թույլատրելի առավելագույն ժամաքանակը 
կազմում է 7 ժամ մեկ աշխատանքային շաբաթում: 

2. Ճամփորդության ժամանակը չի հաշվարկվելու որպես ձեզ հատկացված 
շաբաթական ծառայության ժամերի մի մաս:  

3. Ճամփորդության ժամանակը չի հաշվարկվելու որպես ձեր ստացողի առավելագույն 
շաբաթական ժամերի կամ ամսական հաստատված ժամերի մի մաս: 

4. Ճամփորդության ժամանակը չի ներառում  ձեզ անհրաժեշտ ժամանակը ձեր 
տնից մինչև ծառայություններ ստացողն ու աշխատանքից հետո տուն 
վերադառնալու համար: 
ԱԿՆԱՐԿ. եթե դուք մի ստացողին ծառայություններ եք տրամադրում ձեր 
տանը, և ձեզ հարկավոր է մյուս ստացողի մոտ ճամփորդել նրան 
սպասարկելու համար, դուք կվճարվեք ճամփորդության ժամանակի համար 
ԴԵՊԻ մյուս ստացող, սակայն ոչ հետ տուն վերադառնալու համար 
աշխատանքից հետո: 

5. Դուք կվճարվեք ճամփորդության ժամանակի համար բոլոր տեսակի 
փոխադրամիջոցների դեպքում, ինչպես օրինակ՝ մեքենա, ավտոբուս, 
հեծանիվ կամ գնացք: 

6. Դուք պետք է հետևեք ձեր ճամփորդության ժամանակին ամեն շաբաթ, 
որպեսզի կարողանաք զեկուցել այն ձեր ժամանակացույցում: 

Մի քանի ստացողների համար աշխատող մատակարարողները պետք է լրացնեն ու 
ստորագրեն IHSS մատակարարողի աշխատանքային շաբաթվա և ճամփորդության 
ժամանակի պայմանագիրը (SOC 2255): Այս պայմանագիրը բացատրում է 
աշխատանքային շաբաթվա ու ճամփորդության ժամանակի սահմանափակումները, 
և պարունակում է հատվածներ, որտեղ կարող եք պլանավորել ձեր աշխատանքային 
շաբաթվա գրաֆիկը և գրանցել սպասվելիք ճամփորդության ժամանակը 
ստացողների միջև յուրաքանչյուր շաբաթ: SOC 2255-ը լրացնելը կօգնի 
հավաստիանալ, որ դուք չեք աշխատում կամ չեք ճամփորդում թույլատրելի ժամերից 
ավել յուրաքանչյուր աշխատանքային շաբաթում:  

Ուշադիր պլանավորեք ձեր ճամփորդության ժամանակը: Հիշեք, որ չեք կարող հայցել 
7 ժամից ավել ճամփորդության համար մեկ շաբաթում: 

Ամփոփում 

IHSS ժամանակացույցների ճիշտ լրացումը կօգնի մատակարարողներին ժամանակին 
վճարումներ ստանալ, խուսափել ստացողի առավելագույն շաբաթական ժամերից 
ավել ժամեր հայցելուց, և կանխել սխալներ, որոնք կարող են հետաձգել 
վճարումները, առաջացնել խախտումներ և/կամ դառնալ IHSS ծրագրից հեռացման 
պատճառ:  

Մենք հուսով ենք, որ այս տեղեկագիրքն օգնեց ստացողներին ու 
մատակարարողներին ավելի լավ հասկանալ IHSS ծրագրի փոփոխությունները: 
 
Լրացուցիչ հարցեր ունենալու դեպքում, դիմեք ձեր տեղային վարչաշրջանի IHSS 
գրասենյակ կամ IHSS Հանրային իշխանություն, կամ այցելեք Կալիֆորնիայի 
Սոցիալական ծառայությունների բաժանմունքի  
Տնային աջակցության ծառայությունների 
http://www.cdss.ca.gov/agedblinddisabled/PG1296.htm կայքէջը: 

 

 

http://www.cdss.ca.gov/agedblinddisabled/PG1296.htm

